
//               35292. zkia
2019ko martxoa Kultura

Gaurko fotografixa honeittan 1953ko martixaren 9ko arratsaldian Oñatiko unibersidade zaharreko patixuan izandako herri-kirolen 
jaialdi baten testigantzaia dakartzuegu. Astelehena izan arren, etzan astegun buruzurixa. Bezperan, domekan, gure herrixan 
eginddako bizikleta-karrerarik famauena ospatu zan: Munduko ziklo-kross IV. txapelketia. Sarrittan gogoratu dittugu orrialde ho-
neittan kirol-gertaera haretako pasadizuak. Baiña karrera nagusi haren onduan beste gertaera eta jaialdi batzuk be bizi izan zittuan 
Oñatik: bixamonian, astelehen goizian, adibidez, Arantzazurako XVI. txirrindulari-igoeria, André Dufraisse frantsesak irabazi 
ebena, Hortensio Bidaurreta naparraren aurretik; eta arratsaldeko bostetan gorago aittatu dogun unibersidadeko ikuskizuna.

XVI. gizaldiko klaustro dotore horretan bi aizkolarik eta harrijasotzaille batek eskiñi osten euren saixua txantxikuar askori eta 
kanpotar batzueiri. Aizkora-lanetan Urretxuko Ramon Iurrebasok eta Etxarri Aranazko Juan Goñik jardun euen, eta harrixarekin 
Luis Atxaga aiarrak. Oñatiko dantzarixak be emun euen erakustalditxo bat, Alejandro Irizar Auntxolaren zuzendaritzapeian. 
Aurkezle moduan Iñaki Eizmendi Basarri ibilli zan; erderaz, oso oker ezpanago, eta ez eben bertsorik bota. Jaialdi horretako 
argazki pillatxua gordeten da udal artxiboko Patxi Elortza fonduan. 

Fotografixa horrein artetik paria aukeratu dogu. Txikiñian Luis Atxaga indartsua ikusi geinke Reyes Korkostegi antolatzaillia-
rekin berbetan, eta lenenengo planuan harri borobilla. Haundixian patixuaren buelta guztian egozen ikusle mordoko banaka 
batzuk agiri dira, exibiziñua gustura jarraiketan. Euren artian kanpotarren batzuk badira, baiña gehixenak edade desbardiñetako 
oñatiarrak dittugu, kaletarrak nahiz auzuetakuak. 

Dan-danak ezauketia ixa eziñezkua dala uste dogu. Dana dala, batari eta bestiari galdetuaz, pillatxo baten aztarranak atara 
dittugu. Bestiak beste, barrenian lurrian jarritta agiri dira Patxi eta Pedro Mari Osa aitta-semiak, San Prudentzioko Sakonekuak, 
aizkolarixak eurak be. Ezkerraldian erdi inguruan, Pedro Zufiria errementarixa, San Juan  kaleko Klaudio Urtaza Kirrin eta Iñaxio 
Zelaia arotza dagoz; postiaren aurrian Joxe Mugartza Zañartuko Zelaako behekua eta bere aurrian Migel Toledo agustiñua; 
aldameneko gaztia Zañartuko Exibai Txikiñeko Kandido Leturiaga da, eta harutzatxuagoko mutikua Migel Anjel Etxeberria, 
Loiola txokolaterixakua; honen atzeko txapelduna Eduardo Murua dogu, San Juan kaleko arotza.

Goratxuago joten badogu, Kanpantxoko Fidel Erle eta Maletaneko Joxe(?) Urtaza agerketan dira alkarren onduan; goikal-
deko mutikuen artian, berriz, Joxe Ramon Galartza mediku-familixakua, Alberto Etxeberria korriotarra, kuarteleko Zesareo 
de Miguel eta Kale Barriko Joxe Luis Altzelai egitten xaku ezagunak; gero Olabarrietako gazte kuadrillia dator: Emilio Ugarte, 
Ximonenekua, Jenaro Aizpeurrutia, Errementerikua, Juanito Ugarte, Errotakua, eta eskumarago Julian Elkoroiribe, Billar 
Goittikua; Etxebarrialdeko bi anai be hor dira: Juanito eta Gregorio Erostarbe; eta horrein tartian Tokilloko Antxelmo Moiua 
arotza. Badira dudazko beste batzuk be. Ia identifikaitten lagunketan doskuzuen.

Argazkixak Oñatiko udal artxiboko Patxi Elortza fondokuak dira. Argibidiak eta beste erreztasun batzuk Pedro Mari Osa, 
Juanito Osa, Pilar Lazkanoiturburu, Pepi Igartua, Tomas Igartua, Joxe Luis Altzelai, Beatriz Irizar eta Izar Salaberriren 
bittartez eskuratu dittugu. Milla esker danoiri.

